ԱՄՓՈՓԱԹԵՐԹ
«ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	1. Հայաստանի Հանրապետության ֆինանսների նախարարություն
	04․09․2025թ.

	
	01/8-3/19743-2025

	1․ Նախագծով Դատական դեպարտամենտին հանձնվող գույքից (մոնիտոր, դարակաշար, «Դատալեքս» հանրային տեղեկատվական կրպակ-տերմինալ) բացի  ցանկում ներառված է նաև քաղաքացիական դատավարության թվայնացման համակարգչային ծրագրային փաթեթը (348,000.0 հազ դրամ)։ Նախարարության և «Մեյսիս Ինֆորմեյշն Սիսթեմս ՍՊԸ»-ի միջև 13.06.2022թ. կնքվել է պայմանագիրը, որի շրջանակում մշակվել և 2023 թվականից գործարկվել է ՀՀ-ում առաջին թվային դատարանը՝ քաղաքացիական դատավարության ծրագիրը:  Պայմանագրով և դրան կից տեխնիկական առաջադրանքով ծրագրի մշակման աշխատանքների ավարտից, հանձնումից և ընդունումից հետո նախատեսված է եղել 18 ամսյա անվճար երաշխիքային սպասարկման ժամկետ, որը ավարտվել է:
Հարկ է նշել, որ 2026թ. բյուջետային գործընթացի շրջանակում Նախարարության կողմից ծրագրի սպասարկման համար ներկայացվել է 36.0 մլն դրամի հայտ (գտնվում է քննարկման փուլում): 
Ելնելով վերոգրյալից հայտնում ենք, որ բյուջետային քննարկումների արդյունքում ծրագրի սպասարկման գումարը ընդունելի համարելու պարագայում համապատասխան միջոցները կնախատեսվեն Բարձրագույն դատական խորհրդի աշխատակազմ՝ Դատական դեպարտամենտի պահպանման ծախսերում:    
	Ընդունվել է։



	2. Հայաստանի Հանրապետության տարածքային կառավարման և ենթակառուցվածքների նախարարություն
	29․08․2025թ.

	
	ԴԽ//29806-2025

	1․ Նախագծի նախաբանում հղում կատարել նաև «Կառավարչական իրավահարաբերությունների կարգավորման մասին» ՀՀ օրենքի 9-րդ հոդվածի 5-րդ մասին։

2․ Նախագծի 1-ին կետում «հաշվեկշռային» բառը փոխարինել «սկզբնական» բառով։ 
 
	Ընդունվել է։



Ընդունվել է։


	3. Դատական դեպարտամենտ
	10․09․2025թ.

	
	ԴԴ/3864-25

	1․ Նախագծին կից ներկայացված ցանկում (այսուհետ՝ Ցանկ) ներառված ՀՀ քաղաքացիական դատավարության թվայնացման համակարգչային ծրագրային փաթեթը Դատական դեպարտամենտի հաշվեկշռին փոխանցելու դեպքում, հաշվի առնելով այն հանգամանքը, որ 18-ամսյա անվճար երաշխիքային սպասարկման ժամկետն արդեն լրացել է, անհրաժեշտ կլինի ծրագրի սպասարկման համար նախատեսել համապատասխան ֆինանսական միջոցներ՝ Բարձրագույն դատական խորհրդի և ՀՀ դատարանների բյուջեում։  Մինչդեռ, Նախագծի հիմնավորման 5-րդ կետում նշված է, որ Նախագծի ընդունnւմը Հայաստանի Հանրապետության պետական բյուջեի եկամուտների և ծախսերի փոփոխություն չի առաջացնի:
Ելնելով վերոգրյալից՝ առաջարկվում է քննարկման առարկա դարձնել հիշյալ հարցը և Նախագծի հիմնավորումը վերանայել օրենսդրական փոփոխությունների ֆինանսական գնահատման պահանջներին համապատասխան։

2․ Ցանկում նշված թվով 39 մոնիտորներից դատարաններում առկա է թվով 37-ը և նշված 50 «Դատալեքս» հանրային տեղեկատվական կրպակ-տերմինալներից դատարաններում առկա է թվով 49-ը, որոնցից 13 հատը հաշվառված են ՀՀ դատարանների հաշվեկշիռներում։ Հարկ է նշել, որ Ցանկով ներկայացված սկզբնական արժեքները և տարեթվերը չեն համապատասխանում դատարանների հաշվեկշիռներում հաշվառված սկզբնական արժեքներին և տարեթվերին:






3․ Ցանկում նշված է 16 հատ բազմաֆունկցիոնալ «Xerox WorkCentre 3025» տպիչներ, սակայն հանձնման-ընդունման ակտերով Դատական դեպարտամենտին է տրվել 22 հատ բազմաֆունկցիոնալ «Xerox WorkCentre 3025» տպիչներ և 1 հատ «Dell Power Edge R430 Server» համակարգչային սերվեր: Հարկ է նշել, որ 6 հատ բազմաֆունկցիոնալ «Xerox WorkCentre 3025» տպիչները և 1 հատ «Dell Power Edge R430 Server» համակարգչային սերվերը գտնվում են ոչ պիտանի վիճակում, ուստի անհրաժեշտ է Ցանկում նշված է 16 հատ բազմաֆունկցիոնալ «Xerox WorkCentre 3025» տպիչները Դատական դեպարտամետին հանձնելուց բացի վերոնշյալ ոչ պիտանի գույքը հանձնել Պետական գույքի կառավարման կոմիտեին՝ օտարման նպատակով։

4․ Ցանկում նշված Canon LBP6030B տպիչների հանձնման-ընդունման և դրանց գտնվելու վերաբերյալ Դատական դեպարտամենտում տեղեկատվություն առկա չէ:


	Ընդունվել է։
2026թ. բյուջետային գործընթացի շրջանակում Նախարարության կողմից ծրագրի սպասարկման համար ներկայացվել է 36.0 մլն դրամի հայտ (գտնվում է քննարկման փուլում): 
Ելնելով վերոգրյալից հայտնում ենք, որ բյուջետային քննարկումների արդյունքում ծրագրի սպասարկման գումարը ընդունելի համարելու պարագայում համապատասխան միջոցները կնախատեսվեն Բարձրագույն դատական խորհրդի աշխատակազմ՝ Դատական դեպարտամենտի պահպանման ծախսերում:    




[bookmark: _GoBack]Ընդունվել է:
Վերաբերելի կարգավորումները հանվել են նախագծից:









Ընդունվել է։
Նախագծին կից հավելվածում ճշտվել են նշված սարքերի քանակները։ 








Ընդունվել է։
Նախագծին կից հավելվածից հանվել են Canon LBP6030B տպիչները։

	4. Հայաստանի Հանրապետության բարձր տեխնոլոգիական
արդյունաբերության նախարարություն
	29․09․2025թ.

	
	01/16.1/8243-2025

	1․ ՀՀ կառավարության որոշման նախագծի վերաբերյալ  ՀՀ բարձր տեխնոլոգիական արդյունաբերության նախարարությունն իր իրավասության սահմաններում առաջարկություններ և առարկություններ չունի:

	Ընդունվել է։





